Управниот Одбор на Македонското лекарско друштво врз основа на  чл.8, чл. 25, чл. 29 од Статутот на МЛД, на својот состанок одржан на ден  13.05.2008 година ја донесе следната:
О Д Л У К А 
ЗА КРИТЕРИУМИТЕ ЗА ОЦЕНКА НА АКТИВНОСТИТЕ НА СВОИТЕ ЗДРУЖЕНИЈА  
Чл. 1 

Со оваа одлука се определуваат критериумите за оценка на активноста на специјалистичките, подрачните, субспецијалистичките и интердисциплинарните Здруженија при МЛД.

Чл. 2 

Критериуми за активна работа на Здружението ги подразбираат задолжителните и дополнителни критриуми.
Чл. 3

Здружението е должно: 
· да достави ажуриран список и адреси на своите членови, членови на МЛД со платена членарина минимум еднаш годишно,
· да одржи најмалку 2 стручни состанока годишно,
· да одржи Симпозиум или Конгрес во период од 4 години,

· да го известува МЛД редовно за своите активности барем еднаш годишно (извештај за претходната година и план и програма за тековната година) и да постапува согласно со Статутот на МЛД и Правилникот за Здружението,
· активно да учестува во спроведувањето на КМЕ и КПР како на стручен медицински план така и на полето на медицинската етика,
· да објави стручна статија од својата област во гласилата на МЛД.

Чл. 4
Дополнителни критериуми за активност на Здружението се печатење на трудови во своите или списанијата на МЛД, стручните предавања кои се одржани во подрачните Здруженија, односно јавни настапи со цел за унапредување на здравствената култура на населението. 
Чл. 5

Едукативниот Центар на МЛД врз база на извештаите кои ги доставуваат Здруженијата и врз база на другите податоци кои му се достапни ќе утврди дали тоа Здружение е активно, и за тоа ќе донесе писмено мислење до Управниот Одбор на МЛД. 
Чл. 6

Овие критериуми се прифатени  и  ќе се применуваат од денот на нивното донесување. 
[image: image1.png]



PAGE  
2

